
 

1 

 

 

 

 

 

 

 

 

 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ 12 (4) - 2024  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2024

 

  ISSN: 2181-1342 (Online) 

 Sayt: https://scienceproblems.uz 

 DOI: 10.47390/SPR1342V4I12Y2024 
 

https://scienceproblems.uz/


 

3 

BOSH MUHARRIR: 

Isanova Feruza Tulqinovna 

 
TAHRIR HAYʼATI: 
 

07.00.00-TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy hodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00-IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti  

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 
nomzodi, dotsent, Toshkent axborot texnologiyalari 
universiteti 

 

09.00.00-FALSAFA FANLARI: 

Hakimov Nazar Hakimovich – falsafa fanlari doktori, 
professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 
professor, Samarqand davlat universiteti; 

G‘aybullayev Otabek Muhammadiyevich – falsafa 
fanlari doktori, professor, Samarqand davlat chet 
tillar instituti; 

Saidova Kamola Uskanbayevna – falsafa fanlari 
doktori, “Tashkent International University of 
Education” xalqaro universiteti; 

Hoshimxonov Mo‘min – falsafa fanlari doktori, 
dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 
doktori, dotsent, Andijon davlat tibbiyot instituti, 
Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 
fanlari nomzodi, dotsent, Toshkent davlat yuridik 
universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00-FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00-YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti;  

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 

Sudyalar oliy kengashi huzuridagi Sudyalar oliy 
maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich - yuridik fanlar 
nomzodi, Toshkent davlat yuridik universiteti; 

 

13.00.00-PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pyedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD), Samarqand 

davlat universiteti;  

Bobomurotova Latofat Elmurodovna - pedagogika 
fanlari bo‘yicha falsafa doktori (PhD), Samarqand 
davlat universiteti. 

 

19.00.00-PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00-SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00-SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

OAK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar bo‘yicha dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

Ijtimoiy-gumanitar fanlarning 

dolzarb muammolari” elektron jurnali 

2020-yil 6-avgust kuni 1368-sonli 

guvohnoma bilan davlat ro‘yxatiga 

olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefonlar: 

(99) 602-09-84 (telegram). 

mailto:scienceproblems.uz@gmail.com

Kirish. Tasavvuf inson ruhiy-maʼnaviy kamoli toʻgʻrisidagi gʻoyaviy-nazariy qarashlar, 

axloqiy qoidalar va ularni amalga oshirish yoʻllari toʻgʻrisidagi taʼlimotdir [1]. Soʻfiylikni bir 

butun tizim deb olsak, u ikki: nazariy va amaliy qismga boʻlinadi. Uning nazariy qismi 

tasavvufdir. Koʻpincha bu ikki tushuncha bir maʼnoda ishlatiladi. IX-XII asrlarda tasavvuf 

nazariyotchilari Muhosibiy, Junayd Bagʻdodiy, Kalobodiy, Sarroj, Hujviriy, Sulamiylar tariqatni 

odob-axloq, maʼnaviy-ruhiy qoida-koʻrsatmalari majmui deb hisoblashgan. Hujviriy “Kashful 

mahjub” asarida dastlabki oʻn ikki soʻfiy tariqatlari haqida maʼlumot bergan [2]. 

XII-XIVasrlarda tasavvufda asosiy 12 ta tariqat: rifoiya, yassaviya, shoziliya,

suhravardiya, chishtiya, kubroviya, badaviya, qodiriya, mavlaviya, bektoshiya, xalvatiya, 

naqshbandiya vujudga keldi [3]. Bunday yoʻllardan Oʻrta Osiyoda yassaviylik [4], xojagon [5], 

kubroviylik [6], naqshbandiylik [7] va qodiriylik [8] tariqatlari tarqalgan.  

Tasavvuf oʻrta asr falsafasidagi Qurʼon va Sunna anʼanalariga asoslanuvchi yirik 

taʼlimotlar sunniylik, shialik, mutakallimlik va muʼtaziliylikka nisbatan musulmon madaniyati 

va maʼnaviyati taraqqiyotida muhim ahamiyatga ega boʻldi. Tasavvuf islom aqidalari, qonun-

qoidalarini qayta tahlil qilish imkonini berdi. Bu taʼlimot oʻrta asr falsafasida hurfikrlilik 

koʻrinishida ham namoyon boʻldi. Shuning uchun ham Ye.E.Bertelsning: “Tasavvuf adabiyotini 

oʻrganmasdan turib, oʻrta asrlar musulmon Sharqi madaniyati haqida tasavvurga ega boʻlish 

mumkin emas. Bu adabiyotdan xabardor boʻlmasdan Sharqning oʻzini ham anglash qiyin”[9], 

degan fikri asoslidir. 

Dastlab tasavvuf maktablari Kufa, Bagʻdod, Basra, Misr singari islom dini keng yoyilgan 

hududlarda tashkil topgan boʻlsa, butun islom olami miqyosida eʼtirof etilgan Yassaviya, 

Xojagon-Naqshbandiya va Kubroviya tariqatlari Markaziy Osiyoda vujudga keldi va rivojlandi. 

Asosiy qism. XIII asr boshida Markaziy Osiyodan yetishib chiqqan zabardast mutasavvif 

donishmandlardan biri Najmiddin Kubro “Kubroviya” tariqatiga asos soldi. Najmiddin 

Kubroning(1145-1221) toʻliq ismi Ahmad ibn Umar ibn Muhammad Xivaqiy al Xorazmiy boʻlib, 

u “Najmiddin” (“Dinning yulduzi”), “Kubro” (“Ulugʻ”), “Abu-l-jannob” (“Dunyodan 

chetlanuvchi”), “valiytarosh” (“valiylarni tarbiyalovchi”) nomlari bilan xalq ichida mashhur 

shayx, soʻfiylikning maʼlum vakillaridan biri, kubroviylik tariqatining asoschisidir. Najmiddin 

Kubro 1145-yilda Xiva shahrida dunyoga kelgan. Abdurahmon Jomiyning “Nafahot al-uns” 

asarida Najmiddin Kubro Xorazmning koʻzga koʻringan ulamolaridan oʻzib ketib, ilmiy 

bahslarda gʻolib chiqishi va unga “Tommat al-kubro”, yaʼni ulamolarning yetugi, ulugʻvori yoki 

”ilm balosi“[10] degan laqab berilishi haqidagi maʼlumotlar keltirilgan. Najmiddin Kubro oʻz 

zamonasining mashhur va kuchli shayxlaridan biri boʻlgan.  

Dastlab kubroviya tariqati hadis va shariatga asoslangan boʻlib, Xuroson, 

Movarounnahr, Hindiston kabi davlatlarga tarqalgan. Bu haqida Faxriddin Ali-Safiy oʻzining 

“Rashahot ayn-ul-hayot” asarida bayon etadi. Bunday fikrlarni Abdurahmon Jomiyda ham 

uchratamiz. Kubroviya taʼlimoti barcha tasavvufiy taʼlimotlar kabi insonni kamolotiga eʼtibor 

beradigan insonshunoslik, nafsshunoslik, ruhiyatshunoslik taʼlimotidir. Bu yoʻlning oʻziga xos 

tomonlaridan biri unga latoiflar taʼlimotiga maxsus eʼtibor berilganidir. Boshqa tariqatlarda 

ham insonni izohlashda latif va kasif tushunchalari ishlatilsa-da, Najmiddin Kubro insonning 

ruhiy kechinmalari va nafis holatlarini mukammal bilganligi uchun “latoif” nazariyasini ishlab 

chiqadi. Latoif nazariyasiga muvofiq, inson ruhi koʻz ilgʻamas latif markazlardan tashkil topgan. 

Bu inson ruhi va jismi, ongi va tuygʻusi orasidagi koʻz ilgʻamas bir holat hisoblanadi. Buni ilgʻab 

olish juda mushkul. Lekin Najmiddin Kubro har bir soʻfiyning aynan shu jihatlarini kuchaytirib 

borishi va anglashi kerakligini uqtiradi. Aynan shu “latoif” insonning ilohiy xislatlariga kiradi. 

Soʻfiy ustozi koʻrsatmalari asosida riyozat va harakatlari natijasida bu holatni turli oʻzgarib 

boruvchi ranglar va holatlarda koʻrishi mumkin.  

Najmiddin Kubro bu yettita rangni yettita tushuncha bilan asoslaydi. Oq rang – islomni, 

sariq rang – iymonni, zangori rang – ehsonni, yashil rang– ishonchni, koʻk rang.– toʻliq ishonch, 

qizil rang – irfonni, qora rang– hayajonni (hayrat) anglatadi [11]. 

Barcha tasavvufiy tariqatlarda zikr amaliyoti inson kamoloti uchun asosiydir. 

Kubroviylarda jahriy zikr boʻlib, murabba holatida zikr qilganlar. Usmon Turar falsafa tarixida 

buning genezesini Muhammad paygʻambar davriga borib taqalishini aytadi: 

Hazrati Umar musulmon boʻlgan chogʻida Muhammad alayhissalom bilan quchoqlashar 

ekan, ul zot Umarga kalimai tavhidni jahriy talqin qiladilar. Ammo Hazrati Umar oyoqda 

turolmay oʻtirgani uchun kubroviylar murabba holatida zikr qiladilar [12]. Yassaviya, qodiriya 

tariqatlarida ham jahriy zikr mavjud. Xojagon va naqshbandiyada esa zikri xufiya qabul 

qilingan. Manbalarda kubroviya tariqatida samoʻ majlislari ham boʻlib turishi yozilgan. 

Jaloliddin Rumiy asoslagan mavlaviya taʼlimotida esa samoʻ majlislari xosdir. Kubroviya 

taʼlimotiga xos boʻlgan toʻrt rukn haqida Professor G.N Navroʻzova Naqshbandiya va 

kubroviyani qiyoslab, shunday yozadilar:  

Birinchi rukn. Ishq-muhabbat. Najmiddin Kubro oʻzining “Usuli ashara” yoki “Aqrabi 

tariqi illalloh” kitobida aytadiki, haqqa yetishishning eng yaqin yoʻli ishq ahlining yoʻlidir, 

chunki ular ishq-muhabbat, zavqu shavq va hayajonning zoʻridan holdan toyib, kuch-quvvat 

ularni tark etadi. Bu holat ibtidosida haq yoʻli dilni zabt etuvchi jozibasi bilan oʻzini unutgan, 

yaʼni baland arshi aʼloga parvozga chorlaydi. Bundan maʼlum boʻladiki, kubroviya tasavvufga 

xos boʻlgan orifona yoʻlni emas, balkim oshiqona yoʻlni tanlagan ekan. Naqshbandiylar esa 

orifona yoʻlda boʻlganlar. 

Ikkinchi rukn. Xilvatshinlik, zikr va riyozat. Najmiddin Kubro haqqa yetishish yoʻlini 

(jazba va sukr) oʻzlikdan voz kechish orqali oʻzni fido etish, deb hisoblagani uchun ham oʻz 

taʼlimotida xilvatshinlik va Allohdan boshqa barcha dunyo tashvishlaridan mosuvoga, zikr va 

sukutga berilishini, nafsga qarshi kurashib, turli riyozat va mashaqqatlarga nisbatan sabr-

qanoatli, chidamli, bardoshli boʻlishni koʻp targʻib etadi. Tasavvufda inson kamolga 

yetishishning Junayd Bogʻdodiydan saqlangan sahv (hushyorlik) va Boyazid Bastomiydan 

kelayotgan sukr (behudlik), jazba, fano boʻlish yoʻllari mavjud. Kubroviya tariqatida sukr, yaʼni 

behudlik xos boʻlsa, naqshbandiylarga hushyorlik xosdir. Shuning uchun ham kubroviylarda 

xilvat, chilla mavjud boʻlsa, naqshbandiylarda “anjumanda xilvat” qabul qilingan. 

Uchinchi rukn. Shariat ahkomlarini aniq bajarish. Garchi Najmiddin Kubro tasavvufi 

Alloh vasliga yetishish yoʻlidagi oshiqona tasavvuf boʻlib, sukr, jazba unda muhim oʻrin tutsa-

da, lekin bu yoʻlda ibodatga, ayniqsa, diniy urf-odat, marosim (farz)ga alohida eʼtibor qaratilgan. 

U Alloh yoʻlida burch va muayyan vazifalardan oʻzini soqit qilishni hech bir holatda yoki hech 

bir maqom, mansab, martaba orif-u zohid uchun joiz deb hisoblamagan. Bu qarashlar 

Naqshbandning talabalariga toʻgʻri keladi. Maʼlum boʻladiki, kubroviya tasavvufiy taʼlimoti 

shariat va sunnatga amal qilganligi uchun maqbul tariqatlardan hisoblangan. Shariatga zid amal 

qilgan tariqatlar mardud boʻlib, rad etilgan. Shuning uchun ham tasavvuf olamida kubroviya va 

naqshbandiya tariqatlari moʻtadil tariqatlar sifatida mashhur boʻlgan. Ularda oʻngga va soʻlga 

ogʻish boʻlmagan. 

Toʻrtinchi rukn. Xalqqa eʼtibor va unga xizmat qilish kubroviyada mavjud. Bu tariqatda 

haqqa yetishish yoʻlida xilvatnishinlik, zikr, dunyo tashvishlaridan kechish va oxiratni oʻylash 

koʻp taʼkidlansa-da, biroq uning tasavvufi tarkidunyo qilgan zohidlik tasavvufi emas, balki 

xalqqa eʼtibor, mehr-muhabbat va unga xizmat qilish kabi irfoniy tushunchalarning eng muhim 

qismini tashkil qiladi [13]. Bu naqshbadiya bilan uygʻundir. Naqshbandlarda “Dast ba koru, dil 

ba yor” talabi asosida xalqqa xizmat asosiy shart hisoblanadi [14]. Shuningdek, qodiriya 

taʼlimotida ham “Mashgʻullik ila forigʻlik” shioriga amal qilinishi kubroviylar bilan uygʻunligini 

koʻrsatadi. 

Kubroviya tariqatida oʻnta maqom asosida tariqat manzillarini bosib oʻtish va poklanib, 

maʼrifatga erishish yoʻllari koʻrsatib oʻtiladi. Bular: tavba, zuhd, tavakkul, qanoat, uzlat, zikr, 

tavajjuh, sabr, muraqqaba, rizo. 

Demak, kubroviya tariqati va taʼlimoti Najmiddin Kubro tomonidan asoslangan, 

tasavvufning moʻtadil, maqbul, sukr, oshiqona, latoiflar nazariyasiga va oʻn maqomga 

asoslangan, jahriya zikr va samoʻ hamda xilvat, chilla (uzlat) amaliyoti xos boʻlgan kamolot 

yoʻlidir. Kubroviyada xirqa kiyish mavjud boʻlgan. 

Xalifalik davrida Bogʻdod ilm-fan markazi, iqtisodiy va madaniy jihatdan rivojlangan 

yirik shahar tusiga kirdi. Bu yerda turli ilmiy anjumanlar, turli mamlakatlardan kelgan ilm 

vakillari tomonidan ilmiy muhokamalar uyushtiriladigan boʻldi, ilm maskanlari barpo etildi, 

xattotlik rivojlandi. Xalifa Maʼmun davrida Bogʻdod Akademiyasida Movarounnahr va 

Xurosondan donishmandlar, olimlar jalb etildi. Keyinchalik ilm-fanni yanada rivojlantirish 

uchun IX–X asrlarda Xorazmda “Maʼmun akademiyasi” va yangi-yangi madrasalar bunyod 

etildi. Akademiyalarda tarjimashunoslikka katta eʼtibor berildi. Eron va Turon xalqlari 

tomonidan yaratilgan koʻplab asarlar arab tiliga tarjima qilindi. Kutubxonalar tashkil etishga 

katta eʼtibor berildi. Kutubxonalar masjid, madrasada, qolaversa, shayx, vazir, olimu fuzalolar 

xonadonlarida ham mavjud edi. IX asr oxiriga kelib Eron, Movarounnahr, Xuroson 

mustaqillikka erishdi. Somoniylar davrida Eron, Movarounnahr, Xuroson, Marv, Kat, Gʻazna, 

Hirot, Samarqand, Buxoro kabi hududlarda barcha fuqarolar foydalanishi mumkin boʻlgan 

kutubxonalar – “Xazinat ul-hikma”larning soni koʻpaydi. Natijada jamiyat oʻrtasida ilm olishga 

eʼtibor kuchaydi. XII asrga kelib musulmon madaniyati, ayniqsa, barkamol insonni tarbiyalash 

borasidagi fikr-mulohazalar oʻtmishdan keskin farqlanar edi. Bu davr, ayniqsa, Movarounnahr 

va Xurosonda ilm-fan, madaniyat, maʼnaviy-maʼrifiy sohada tub oʻzgarishlar yuz bergan davr 

tarzida tarixga kirdi. Yevropa mamlakatlarida Renessans XIII–XV asrlarda amalga oshgan 

boʻlsa, Sharqda bunday voqea IX-XII asrlarda roʻy bergan edi.  

Sayfiddin Boxarziy ana shunday tarixiy davrda tugʻildi va uning dunyoqarashi shu 

davrda shakllanib, kamol topdi. Bu zoti sharifning tavalludi haqidagi maʼlumot XIII asrning 

qimmatli manbalaridan biri boʻlgan Imom Abu Abdulloh Shamsiddin Muhammad ibn Usmon 

Zahabiyning “Siyaru aʼlamin nubalo” (“Mashhur daholar siyrati”) asarida berilgan. Unda 

yozilishicha, Sayfiddin Boxarziy hijriy 586-yili shaʼbon oyining 9-kunida tavallud topgan [15]. 

Bu haqdagi maʼlumot XV asr manbalaridan biri Ahmad ibn Mahmud Buxoriy “Tarixi 

Mullozoda” asarining ikkinchi qismida “Fathobodning ruhparvar va ruhangiz mozorlari zikri” 

haqidagi bandida keltirilgan. Ushbu manbada Sayfiddin Boxarziy quyidagicha tavsiflangan: “Al-

olim al-omil al- muhaddis Shayx Sayf ad-din al-Haqq Abul-l-Maoliy Saʼid ibn al-

Mutahhir/Mutahhar ibn Said ibn Aliy al-Boxarziy” [16]. Bu tavsifdan maʼlum boʻladiki, u kishi 

oʻz davrining olimi, ilmiga amal qiluvchi inson va muhaddis boʻlgan. Ismlarining maʼnosidan 

anglash mumkinki, Boxarziy shayxlik martabasiga yetgan va Haq yoʻli hamda dinning qilichi 

sifatida ulugʻlangan. 

Manbalarda taʼkidlanishicha, Hazrat Shayx Sayfiddinning nasablari Hazrat Abu Bakr 

Siddiqqa borib taqaladi: Hazrat Shayx Sayfiddin Boxarziy ibn Muhammadxoja ibn Sharif 

Atoxoja ibn Muhyiddinxoja ibn Muvaffaqxoja ibn Ahmadxoja ibn Saʼidxoja ibn Muhammadxoja 

ibn Isʼhoqxoja ibn Abdulislomxoja ibn Muslimxoja ibn Nofeʼxoja ibn Saʼdxoja ibn Tafil 

(Tufayl)xoja ibn Utbaxoja ibn Talhaxoja ibn Qosimxoja ibn Muhammadxoja ibn Hazrat Abu Bakr 

Siddiq raziyallohu anhudirlar [17]. Maʼlum boʻladiki, Boxarziy xalifalar avlodidan boʻlgan. 

“Tarixi Mullozoda” asarida Sayfiddin Boxarziyni hijriy 586-yil shaʼbon oyida, milodiy 

1190-yilning 11-sentyabrida tavallud topganligi koʻrsatilgan [18]. Bu faktning isboti sifatida 

quyidagi nazmiy misralar keltirilgan:  

Tasavvufro chu ehyo kard maʼbud, 

Saʼid ibn al-Mutahhar bud maqsud. 

Valodat dar noʻhum az mohi shaʼbon, 

Zi hijrat pansadu hashtodu shash bud [18.54]. 

Mazmuni: 

Tasavvufni chu ehyo qilganda, (yaʼni tiriltirganda) maʼbud, 

Saʼid ibn al-Mutahhar edi maqsud. 

Valodati shaʼbon oyining toʻqqizi edi, 

Hijratdan besh yuzi sakson olti edi. 

“Tarixi Mullozoda” asaridagi shu faktning izohida tarjimonlar Sh.Vohidov, B.Aminovlar 

Boxarziyning tavallud sanasi 9-shaʼbonda 1190-yil 8-sentyabr deb bayon qilgan [18.95]. Ushbu 

fikrning manbasi sifatida Abd al-Qodir ibn Muhammad-Aminning “Majmaʼ al-Ansob va-l-

ashjor” kitobining 47-beti koʻrsatilgan.  

“Tarixi Mullozoda” asarida Boxarziyning nomlarini izohlash maqsadida quyidagi nazmiy 

parcha keltirilgan:  

Kuniyati shayx Abu-l- Maoli don, 

Nomi maymuni [19] (baxtiyor) on buzurg Saʼid. 

Laqabash Sayfi Haqqu davlatu din, 

Inchunin az salaf ba banda rasid [18.54]. 

Mazmuni: 

Kuniyoti shayx Abu-l-Maoli bil, 

U ulugʻ baxtli oti Saʼid. 

Laqabi Haqqu davlatu din Sayfi (qilichi)dir, 

Salafdan bandaga shunday xabar yetdi.  

Sadriddin Ayniy oʻzining “Namunayi adabiyoti tojik” asarida Sayfiddin Boxarziyning 

yuqorida koʻrsatilgan tavallud sanasini yozib, “Tarixi Mullozoda” asarini manba sifatida 

koʻrsatgan. Shuningdek, u Bartoldning “Turkiston” nomli majmuasi 160-161-betlarida 

Sayfiddin Boxarziy tavalludi hijriy 576-yil, deb yozilganligi haqida maʼlumot bergan [20]. 

Ayniyning fikricha, V.V.Bartolddan tashqari, O.D.Chexovich, O.Suxareva kabi olimlar ham 

“Tarixi Mullozoda” kitobidagi sanaga asoslangan. Demak, Shayxul Olam Sayfiddin Boxarziy 

hijriy 586-yili shaʼbon oyida, milodiy 1190-yilning 8-sentyabrida Eronning Boxarz shahrida 

tavallud topgan. 

Sayfiddin Boxarziy dastlabki bilimni oʻzi tugʻilib oʻsgan yurt – Eronda oldi. Keyinchalik 

Misr, Shom, Bogʻdod, Iroq mamlakatlariga borib, ilm tahsilini davom ettirdi. Boxarziy yoshligida 

Makka va Madinaga Haj qilgan va oʻn bir yoshida Bogʻdodga kelib, Ibn Javziydan dars eshitgan. 

Shamsiddin Zahabiyning maʼlumot berishicha, Bogʻdodda Suhravardiydan saboq oldi. Sayfiddin 

Boxarziy zohiriy ilmlarni, yaʼni fiqh, hadis, tafsir, kalom ilmini Xurosonda Muayyid Tusiy, 

Fazlulloh ibn Muhammad ibn Ahmad Nuqoniydan oʻrganadi. Shayxulislom Burhoniddin 

Margʻinoniyning “Al-Hidoya” kitobi yuzasidan u kishining oʻgʻillari Jaloliddindan dars tingladi. 

Bogʻdodda Ali ibn Muhammad Mavsiliy, Abul Futuh Husriy, Ismoil ibn Saʼdulloh ibn Hamdiy, 

Mushrif Xolisiydan, Naysoburda Ibrohim ibn Solor Xorazmiydan oʻrgangan [21]. Bundan 

tashqari, Hamididdin Qazviniyning soʻzlariga koʻra, u Hirot va Nishopur madrasalarida tahsil 

olgan[22]. Bu yerda asosan diniy va huquqiy bilimlarni oʻrgangan. Buxoroda Mahbubiy 

Kardariy, Abu Rushayd Asbahoniylardan taʼlim oldi [21.172].  

Xulosa qilib aytganda, Sayfiddin Boxarziy XII asr oxiri XIII asr birinchi yarmida yashagan 

va oʻsha davr muhiti taʼsirida mutafakkir sifatida shakllangan, keyingi davrlarga maʼnaviy 

merosi orqali koʻplarga taʼsir etgan buyuk shaxsdir. Sayfiddin Boxarziy (1190-1261) moʻgʻullar 

bosqini davrida Movarounnahr zaminida islom dini, ilm-fan, madaniyat, maʼrifat, iqtisod 

tanazzulga uchragan bir davrda yashadi. U xalqni ogʻir bir vaziyatda ham ruhan, ham maʼnan, 

moliyaviy va ijtimoiy himoya qildi. Tarixiy dalillar koʻrsatadiki, asosan bosqinchilar 

mustamlaka qilgan hududlarda oʻzlarining dini va madaniyatini singdiradi, lekin komil inson 

timsoli boʻlgan Sayfiddin Boxarziyning saʼy-harakati va dono siyosati bilan moʻgʻullar islom 

dinini qabul qilib, Shimoliy Kavkazdan Sibirgacha boʻlgan katta hududlarda islom dinini targʻib 

qilganlar. Shuning uchun ham bu tabarruk zotga Shayxul Olam degan faxrli unvon berildi. 

Ustozi “Shayxi valiytarosh”, yaʼni Najmiddin Kubro tavsiyasi bilan Buxoroga 1220-yilga kelib, 

umrining oxirigacha (41 yil) yashadi va bu tabarruk zotning sharofati bilan Buxoro yetti sharif 

shaharning biriga aylandi. 

 

Adabiyotlar/Литература/References: 

1. Комилов Н. Тасаввуф. – Тошкент: Ўзбекистон, 2009. – Б.448; Ҳазратқулов. М. 
Тасаввуф. – Душанбе: Маориф, 1988. – Б. 123. 

2.  Абулҳасан Ҳужвирий. Кашф ул маҳжуб. – Теҳрон: Теббиён, Фаридун Осиёбий 
Ишқий Зинжоний таҳрири остида. (А.А. Болтаев таржимаси), 2003. – Б.23; Али ибн 
Усман аль-Джулаби аль-Худжвири. Раскрытие скрытого за завесой для сведущих в 
тайнах сердец (Кашф аль-махжуб ли арбаб аль кулуб) / Перевод с английского 
А.Орлова. Изд. перв. – Москва: Единство, 2004. – Б.107-177; Наврўзова Г., Рахматова 
Х. Нақшбандия тушунчалари генезеси. – Бухоро: Бухоро. – Б.160. 

3. Усмон Турар. Тасаввуф тарихи. – Тошкент: Истиқлол, 1999. –Б.52. 
4. Ҳамидхон Исломий. Султон ул-Орифин Хожа Аҳмад Яссавий. – Тошкент: Фан, 2005. 

– Б.24; Абдураҳмон Гўзал. Яссавий Фақрномаси. – Тошкент: Наврўз, 2014. – Б.265; 
Аҳмад Яссавий, Сулаймон Боқирғоний. Ҳикматлар. – Тошкент: Ўзбекистон, 2013. – 
Б.272; Иброҳим Ҳаққул. Аҳмад Яссавий. – Тошкент: Ғафур Ғулом номидаги адабиёт 
ва санъат, 2001. – Б.63. 

5. Ҳожи Абдулғафур Абдурраззоқ Бухорий. Тариқат одоблари. (Нақшбандия 
таълимоти асосида). – Тошкент: 2003; Cадриддин Салим Бухорий. Баҳоуддин 
Нақшбанд ёки етти пир. -Тошкент: Янги аср авлоди, 2009. 

6. Фалсафа асослари. –Тошкент: Ўзбекистон, 2005. – Б.384; Ҳусниддинов З. Ислом 
йўналишлар, мазҳаблар, оқимлар. – Tошкент: 2000; Ислам на территориии бывшей 
Российской империи: Энциклопедический словарь. Том I / Составитель и 
ответственный редактор С.М.Прозоров; научные консультанты – О.Ф.Акимушкин, 
В.О.Бобровников, А.Б. Халидов; указатели – А.А.Хисматулин. М.: Восточная 
литература, 2006. 655 с. 

7. Жаъфар Холмўминов. Нақшбандия таълимоти ва Марказий Осиё халқлари 
маънавий бирлиги. –Тошкент: Yangi nashr, 2018. – Б.28; Ёқубжон Исҳоқов. 
Нақшбандия таълимоти ва ўзбек адабиёти. Абдулла Қодирий номидаги халқ 
мероси нашриёти. – Тошкент: 2002. 

8. Абдулҳусайни Зарринкӯб. Ҷустуҷу дар тасаввуфи Эрон. – Душанбе: Ирфон, 1992. – 
С.394-398; Ҳасан Пўлатов, Мамаджон Маматов. Тасаввуф тарихидан лавҳалар. – 
Тошкент: Алишер Навоий номидаги Ўзбекистон Миллий кутубхонаси нашриёти, 
2011. – Б.320. 

9. Бертельс Е.Э. Суфизм и суфийская литература. – М.: Издательство восточной 
литературы, 1965. – С.54. 

10. Иcҳоқова З. Шайх Нажмиддин Кубро. – Тошкент: Ўзбекистон, 2013. – Б.8. 
11. Нажмиддин Комилов. Тасаввуф. – Тошкент: Мовароуннахр-Ўзбекистон, 2009. – 

Б.419. 
12. Усмон Турар. Тасаввуф тарихи. – Тошкент: Истиқлол, 1999. – Б.75. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 12 (4) – 2024  

 

191 

13. Доктор Тоҳира Хушҳол Дастжердий. Нажмиддин кубро тасаввуфининг ижтимоий 
аҳамияти. Сино. 2001. 6 сон. – Б.28-29. 

14. Наврўзова Г.Н. Нақшбандия камолот йўли. – Тошкент: Фан, 2007. – Б.40-41. 
15. Имом Абу Абдуллоҳ Шамсиддин Муҳаммад ибн Усмон Заҳабий. Машҳур даҳолар 

сийрати (Сияру аъламин нубало). – Тошкент: Ҳилол, 2015. – Б.171. 
16. Аҳмад ибн Маҳмуд Бухорий. Муъин ал-Фуқаро. Тарихи Муллозода (Бухоро 

мозорлари зикри). – Тошкент: Янги аср авлоди, 2009. – Б.53. 
17. Садриддин Салим Бухорий. Бухоронинг табаррук зиёратгоҳлари. – Бухоро: 

Дурдона, 2012. – Б. 105-112. 
18. Аҳмад ибн Маҳмуд Бухорий. Муъин ал-Фуқаро. Тарихи Муллозода (Бухоро 

мозорлари зикри). – Тошкент: Янги аср авлоди, 2009. – Б. 53. 
19. Навоий асарлари луғати. – Тошкент: Ғафур Ғулом номидаги адабиёт ва санъат 

нашриёти, 1972. – Б.353. 
20. Садриддин Айний. Намунайи адабиёти тожик. – Душанбе: 2010. – Б. 37. 
21. Имом Шамсиддин Заҳабий. Машҳур даҳолар сийрати (Сияру аъламин нубало). – 

Тошкент: Ҳилол нашр, 2017. – Б.171. 
22. Сайфиддин Бохарзий/ Ислом энциклопедияси. -Тошкент: Давлат илмий нашриёти, 

2017. – Б. 400.  
 

 



 

679 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING DOLZARB 

MUAMMOLARI 
 

№ 12 (4) – 2024 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

Ijtimoiy-gumanitar fanlarning dolzarb 

muammolari” elektron jurnali  

2020-yil 6-avgust kuni 1368-sonli 

guvohnoma bilan davlat roʻyxatiga olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyogʻoch koʻchasi, 

70/10-uy. Elektron manzil: 

scienceproblems.uz@gmail.com 

Bogʻlanish uchun telefonlar: 

(99) 602-09-84 (telegram). 
 

mailto:scienceproblems.uz@gmail.com

